                                          ԱՄՓՈՓԱԹԵՐԹ

<<Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի կապակցությամբ ստացված առաջարկությունների վերաբերյալ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարության

25/04/2020թ. թիվ 01/8-3/6101-2020 գրություն
	1. Նկատի ունենալով, որ Նախագծով գումարները հատկացվում են ՀՀ 2020 թվականի պետական բյուջեով գոյություն ունեցող միջոցառումներին, «Հայաստանի Հանրապետության կառա​վա​րու​​թյան պա​հուստային ֆոնդ» ծախ​սային ծրագրի ներգրավվածությամբ վերաբաշխման անհրաժեշտությունը բացակայում է: 

 2. Նախագծով տրամադրվող գումարների և Նախագծին կից ներկայացված՝ ըստ առանձին պետական ոչ առևտրային կազմակերպությունների, տեղեկանք-հաշվարկի միջև առկա է անհամապատասխանություն:


	Ընդունվել է 
	նախագծում կատարվել է համապատասխան փոփոխություն

	ՀՀ պետական եկամուտների կոմիտեի 25/04/2020թ. թիվ 01/3.1/24612-2020 գրություն 
	ՀՀ պետական եկամուտների կոմիտեն քննարկել է «Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ կատարելու և Հայաստանի Հանրապետության վարչապետի աշխատակազմին գումար հատկացնելու մասին» ՀՀ կառավարության որոշման նախագիծը, ինչի կապակցությամբ հայտնում ենք, որ որոշման նախագծի վերաբերյալ սկզբունքային առաջարկություններ չկան:
Միաժամանակ, որոշման նախագծով նախատեսված կազմակերպությունների հարկային պարտավորությունների  չափերի վերաբերյալ հայտնում ենք, որ 2020թ. ապրիլի 22-ի դրությամբ «Հանրային կապերի և տեղեկատվության կենտրոն» ՊՈԱԿ-ի (ՀՎՀՀ` 00257466) ավելացված արժեքի հարկի գծով չկատարած հարկային պարտավորությունը կազմում է 244,096,556 դրամ, որից ապառք՝ 98,737,913 դրամ, տույժ՝ 37,087,442 դրամ, տուգանք՝ 108,271,200 դրամ, իսկ «Կոնդի առանձնատների տնտեսություն» ՊՈԱԿ-ի (ՀՎՀՀ` 02544888) ավելացված արժեքի հարկի գծով չկատարած հարկային պարտավորությունները՝ 81,559,135 դրամ, որից ապառք՝ 27,912,577 դրամ, տույժ՝ 17,220,982 դրամ, տուգանք՝ 36,425,575 դրամ: 
Հայտնում ենք նաև, որ չկատարված հարկային պարտավորությունների մասով ՀՀ հարկային օրենսգրքի 401-րդ հոդվածին համապատասխան շարունակվում են հաշվարկվել տույժեր, հետևաբար՝ տույժերի մասով որոշման նախագծով նախատեսված գումարը ենթակա կլինի վերահաշվարկման: 
	Ընդունվել է 
	Հաշվի առնելով այն հանգամանքը, որ մինչև վերոնշյալ որոշման նախագիծը հաստատվելը այն մոտ 20 օր կշրջանառվի` պարտադիր գործընթացներն անցնելու նպատակով, նախագծով նախատեսված գումարներում հաշվարկվել են նաև այդ 20 օրվա համար տույժի գումարները:


	ՀՀ արդարադատության նախարարության 28/04/2020թ. թիվ 01/27.1/8665-2020 գրություն 
	«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու և Հայաստանի Հանրապետության վարչապետի աշխատակազմին գումար հատկացնելու մասին» Հայաստանի Հանրապետության կառավարության որոշման նախագծի վերնագրում «պետական բյուջեում» բառերն անհրաժեշտ է փոխարինել «պետական բյուջեի մասին» օրենքում» բառերով:

	Ընդունվել է 
	նախագծում կատարվել է համապատասխան փոփոխություն


